
GOUVÈNÈ CUOMO SIYEN LEJISLASYON POU PWOTEJE KONT OFANSÈ SEKSYÈL RESIDIVIS YO  

 

Gouvènè Andrew M. Cuomo jodia te siyen lejislasyon pou asire yo pran penalite ki pi sevè kont residivis 

yo kap komèt krim seksyèl pandan yon peryòd dizan. 

 

“Abi seksyèl pèsistan se yon krim ki ta dwe rankontre avèk penalite ki pi sevè,” Gouvènè Cuomo te 

deklare. “Nouvo lwa sa ap fè New York vin pi ansekirite ak pi fò pou tout moun nan asire ke residivis 

ofansè seksyèl yo rankontre avèk pinisyon ki apwopriye yo. Mwen di mèsi pou moun ki sipòte pwojè-lwa 

pou travay yo sou lwa enpòtan sa a.” 

 

Krim “residivis abi seksyèl” gen entansyon pou enpoze penalite ki pi sevè sou kriminèl yo ki komèt sèten 

krim seksyèl an plizyè okazyon pandan yon peryòd dizan. Toutfwa, anvan lwa te siyen jodia pa Gouvènè 

Cuomo, peryòd dizan te kapab gen ladan tan pandan ofansè a te nan prizon, e konsa retire yo nan 

sosyete jeneral epi yo pap anmezi pou komèt krim seksyèl la an kesyon kont lòt moun. 

 

Lwa a ki te siyen pa Gouvènè a jodia ekskli tan ki te pase nan prizon nan peryòd dizan kidonk moun yo 

kap komèt abi seksyèl pèsistan plènman responsab pou aksyon yo. 

 

Lwa a te pase nan toulède chanm lejislasyon an tankou S612 ak A2711, respektivman.  

 

Senatè Michael Gianaris te deklare, “Mwen remèsye Gouvènè Cuomo paske li te siyen pwojè lwa sa an 

lwa epi fè New York vini yon kote ki pi ansekirite. Manm asanble Simotas ansanm avèk mwen menm te 

batay pandan plizyè ane kont kriminèl yo kap repete abi seksyèl sou lòt moun, e li se yon soulajman pou 

konnen ke nou fèmen yon brèch ak asire ke selera sa yo jwenn jistis yo merite. Se responsabilite nou 

tout nan sèvis piblik la pou fè tou sa ki nesesè pou pwoteje kominote nou yo. Lwa sa a reyalize objektif la 

nan diminye sou predatè seksyèl pèsistan yo.” 

 

Manm asanble Aravella Simotas te deklare, “Lwa a dwe bay pwoteksyon pou moun yo ki pi vilnerab 

pami nou, men se pa yon boukliye pou predatè yo. Lejislasyon sa a se yon etap enpòtan nan bi pou asire 

ke residvis ki komèt abi seksyèl pèsistan ap sibi tout konsekans krim yo.” 

